
సకలనీతికథానిధానము










	ఆ.	
దొంగయొకడు చేరి యంగనాదూతలు

చేష్ట లెల్ల నెఱఁగి చెప్పుటయును

కడమచెవులు గోసి కామిని వెడలించి

భటుని కొక్కసతిని బత్ని చేసె.

	వ.	
అని తంత్రిదాదికి మఱియు నిట్లనియె.

	క.	
గురువుల ధనమైనను చే

దొరకిన యెందాక హితవుతో జరియించున్

దొరకిన మరి తలచూపక

విరబారను పూరివుడక విశ్వాసమునన్.

	వ.	
అది యెట్లనిన.

	ఆ.	
విబుధయోగి యొకఁడు వేణుదండములోన

పొన్నుచయము నిడ్డబోసి కడల

రాగికుప్పె లిడి కరంబున విడువక

పట్టుకొనుచు దిరగ పొర డొకఁడు.

	క.	
అమ్మాడ లెత్తుకొని పో

నిమ్మగు నందాక యతికి హితశిష్యుండై

నెమ్మిని మెలఁగుచు నొకచో

నమ్మునికిని భిక్ష సేయు నాసద్మమునన్.

	క.	
కడుజివికి నొకకసవుం

బుడక శిరం బంటుకొని బోవుచు నార్తిన్

వడకుచు గురువుల యడుగుల

బడి పలికెను నాకు దగిలె పాపం బనుచున్.

	వ.	
అది యెయ్యది యనిన మనకు భిక్ష చేసిన వారింటి పూరిపుడక నాతలఁ దగిలి వచ్చెను నాపుడుక.

